
کو راشٹرپتی بھون میں سعودی عرب کے ولی عہد اور   2023ستمبر  11صدر ہند شریمتی دروپدی مرمو نے 

اعزاز میں ضیافت کا بھی اہتمام  وزیر اعظم شہزادہ محمد بن سلمان بن عبدالعزیز آل سعود کا استقبال کیا۔ ان کے 

 کیا۔

 

راشٹرپتی بھون میں ولی عہد کا خیرمقدم کرتے ہوئے صدر جمہوریہ نے کہا کہ سعودی عرب ہندوستان کے سب 

یک کے طور پر ایک اہم مقام رکھتا ہے۔ وہ حالیہ برسوں میں سے اہم اسٹریٹجک شراکت داروں میں سے ا

طرفہ تعلقات میں نمایاں مضبوطی کا اعتراف کرتے ہوئے خوش تھیں۔ ہندوستان اور سعودی عرب کے درمیان دو  

 

صدر مرمو نے اس بات پر زور دیا کہ آج کی جدید دنیا میں مشترکہ ثقافتی تعلقات، اقتصادی تعاون اور پرامن اور  

 پائیدار عالمی ماحول کے لیے باہمی لگن ہندوستان اور سعودی عرب کو فطری شراکت دار بناتی ہے۔

 

سعودی عرب شراکت داری کے اقتصادی پہلو میں حالیہ برسوں میں کافی ترقی  -ر جمہوریہ نے کہا کہ ہندوستانصد

ہوئی ہے۔ انہوں نے مزید کہا کہ ہندوستان میں مختلف شعبوں میں سعودی سرمایہ کاری کی توسیع کے لئے اہم  

 مواقع موجود ہیں۔

 

میں ہندوستانی تارکین وطن کا خیرمقدم کیا ہے جس سے صدر جمہوریہ نے کہا کہ سعودی عرب نے بڑی تعداد 

انہیں ترقی اور ترقی کا موقع ملا ہے۔ اپنی لگن اور پیشہ ورانہ مہارت کے ذریعے، ان تارکین وطن نے سعودی 

عرب کی ترقی اور خوشحالی میں اہم کردار ادا کیا ہے۔ انہوں نے سعودی عرب کی دیکھ بھال اور حمایت پر ان کا  

دا کیا۔شکریہ ا  

 

صدر نے امن اور استحکام کے لیے سعودی عرب کے تعمیری کردار کی تعریف کی۔ انہوں نے اپنے اعتماد کا 

سربراہی اجلاس میں ان کی شرکت سے ہندوستان اور سعودی عرب   20اظہار کیا کہ ولی عہد کا دورہ اور جی 

کو فروغ ملے گا۔کے درمیان متنوع شراکت داری   

